А1. Адзначце складаназлучаныя сказы, паміж часткамі якіх трэба паставіць коску:
1)	Ад шчырага слова прыбываюць сілы і прасвятляецца душа.
2)	Бэз і бялюткая чаромха.
3)	Дружнымі сямейкамі селяцца на пнях апенькі а пад асінамі хаваюцца падасінавікі.
4)	Крыкнеш і рэха лясное адкажа дзясяткамі галасоў.
5)	Бяжыць, віецца чароўная сцяжынка ў зялёным лянку і звонка, радасна ў пышным альховым вянку спявае рачулка.

А2. Адзначце складаназалежныя сказы, у якіх на месцы пропуску (пропускаў) трэба паставіць коску (коскі):
1)	Кветкі піжмы___якія сабраны на самым версе сцёблаў у плоскія суквецці___нагадваюць жоўтыя гузічкі.
2)	Я жыву ў тым краі, дзе жытнёвыя далі___і дзе азёры люляюць свае срэбныя хвалі.
3)	На базе біялагічнага факультэта БДУ працуе музей заалогіі___экспанаты якога ўражваюць усіх наведвальнікаў.
4)	Калі набліжаецца навальніца___ўюны мітусяцца і часта ўсплываюць на паверхню вады.
5)	Раней казалі, што___калі ў лютым снегіры здзяўбуць на кустах усе ягады, то трэба чакаць ранняй вясны.

А3. Адзначце бяззлучнікавыя складаныя сказы, у якіх на месцы пропуску трэба паставіць двукроп'е:
1)	Дагарэў далёкі небакрай___месяц паміж воблакаў плыве.
2)	У артыкуле пра кажаноў мяне зацікавіла адна інфармацыя___гэтыя жывёліны за ноч з'ядаюць паўсотні хрушчоў.
3)	Гультай за работу___мазоль за руку.
4)	3 лесу мама вярнулася з пустой вярэнькай___чарніцы яшчэ не паспелі.
5)	Прыбярэш камяні-валуны___збяднее беларускі ландшафт.

А4. Адзначце сцверджанні, якія адпавядаюць наступнаму сказу:
Бярозу, якая кожнага з нас чаруе сваёй прыгажосцю называюць яшчэ дрэвам жыцця і гэта зразумела —яна дзеліцца з чалавекам сваім жывільным сокам, што ўмацоўвае імунную сістэму.
1)	У сказе не хапае дзвюх косак;
2)	у сказе замест працяжніка трэба паставіць двукроп'е;
3)	у сказе пастаўлены ўсе неабходныя знакі прыпынку;
4)	у сказе не хапае толькі адной коскі;
5)	сказ з'яўляецца складаназалежным з некалькімі даданымі часткамі.

А5. Адзначце сцверджанне, якое адпавядае сказу з простай мовай:
«Бісферныя запаведнікі — багатая спадчына краіны, — сказаў экскурсавод — Наведаўшы іх, мы атрымаем і новыя веды, і вялікі зарад энергіі».
1)	Простая мова няправільна заключана ў двукоссе;
2)	у сказе не хапае коскі;
3)	у сказе пастаўлены ўсе неабходныя знакі прыпынку;
4)	у сказе не хапае кропкі;
5)	у сказе не хапае двукроп'я.
